
Eirikur Lindenskov

– Flokkar skulu 
leggja fram 
roknskap, har 
upplýst verður 
um, hvørjar 
inntøkur flokk­
urin hevur, og 
hvaðan hesar 

stava, herundir hvør 
hevur latið privatan 
stuðul til flokkin, 
løgtingslimir og val­
evni til løgtings­
val. Uttanflokka 
løgtingslimir og 
valevni til løgtings­

val skulu almannakunngera 
privatan stuðul sambært hesi 
lóg umvegis frágreiðing.

Soleiðis ljóðar fyrsta 
greinin í uppskoti, sum Krist­
ina Háfoss fer at leggja fyri 
tingið í vinkuni.

Endamálið er, at veljarin 
skal vita hvør fíggjar 

politikarar­

nar, og tí skjýtur hon 
upp í lógaruppskoti, 

at politikarar og 
flokkar frameftir skulu al­
mannakunngera allar gávur 
og allan stuðul, sum tey fáa.

– Tað er neyðugt við 
fullum gjøgnumskyngi, tá 
tað umræður tann stuðul, ið 
politiskir flokkar fáa, sigur 
Kristina Háfoss.

Endamálið við lógini er 
at tryggja, at almenningurin 
altíð kann fáa fult innlit í, 
hvussu politiskir flokkar, 
løgtingslimir og valevni 
fíggja valstríð og virksemi 
teirra, herundir hvør privatur 
stuðul verður latin flokkum, 
løgtingslimum og valevnum. 

– Hetta verður gjørt við, 
at politiskir flokkar skulu 
gera roknskap, ið eitt nú 
skal fevna um upplýsingar 
um inntøkukeldur og stuð­
ul floksins. Herundir upp­
lýsingar um møguligan pri­
vatan stuðul. Eisini skal í 
frágreiðing til roknskapin 
upplýsast, um løgtingslimir 
ella valevni floksins fáa 
privatan stuðul samsvarandi 
hesi lóg, sigur hon.

Um talan er um uttan­
flokka valevni ella uttan­
flokka løgtingslim, og við­
komandi fær privatan stuðul 
samsvarandi hesi lóg, skal 

viðkomandi lata fyrisitingini 
hjá Løgtinginum frágreiðing 
um møguligan stuðul.

stuðul

Øll skjøl skulu á borðið
Allar upplýsingar um inntøkur og hvaðani tær stava, skulu leggjast alment 
fram. Tað heldur Kristina Háfoss, sum fer at leggja uppskot fyri tingið í 
vikuni um at flokkar og valevni skulu upplýsa allar inntøkur alment

– Uttan so, at harðari revsing er uppiborin eftir lóggávuni annars, verður tann revsaður við 
bót ella fongsul upp til fýra mánaðir fyri skeivar upplýsingar um, hvør stuðlar politiskum 
flokkum og valevnum fíggjarliga. Tað stendur í uppskotinum frá Kristinu Háfoss úr Tjóðveldi

Sambært uppskotinum hjá 
Kristinu Háfoss um fíggj­
arligan stuðul til politisk­
ar flokkar og valevni skulu 
flokkar leggja fram rokn­
skap, har upplýst verður um, 
hvørjar inntøkur flokkurin 
hevur, og hvaðan hesar stava, 
herundir hvør hevur latið 
privatan stuðul til flokk­
in, løgtingslimir og valevni 
til løgtingsval. Uttanflokka 
løgtingslimir og valevni til 

løgtingsval skulu almanna­
kunngera privatan stuðul 
sambært hesi lóg umvegis 
frágreiðing.

Flokkar, ið hava verið 
uppstillaðir til seinasta løg­
tingsval, skulu leggja fram 
roknskap fyri flokkin. Rokn­
skapurin skal fevna um upp­
lýsingar um hesar inntøkur:
1. 	 Almennan floksstuðul
2. 	 Inntøkur frá limagjaldi
3. 	 Rentuinntøkur
4.	 Stuðul frá altjóða felags­

skapum, privatum fe­

lagsskapum, fakfeløgum, 
vinnuligum felagsskap­
um, vinnufyritøkum, 
grunnum og feløgum.

5.	 Annan privatan stuðul 

Um ein flokkur í roknskapar­
árinum fær stuðul eina ferð 
ella fleiri ferðir frá sama 
privata stuðulsveitara, ið 
samanlagt hevur virði á 3.000 
kr ella meira, skal navn og 
bústaður hjá stuðulsveitara 
síggjast í roknskapinum. 
Roknskapurin skal hartil 

fevna um upplýsingar um 
samlaðu upphæddina frá 
møguligum dulnevndum 
stuðlum, og upplýsingar um 
upphæddina, ið hvør ein­
stakur dulnevndur stuðul 
hevur latið, um talan er um 
stuðul, ið hevur virði á 3.000 
kr. ella meira.

Um løgtingslimur ella val­
evni í roknskaparárinum fær 
stuðul eina ferð ella fleiri ferðir 
frá sama privata stuðulsveit­
ara, ið samanlagt hevur virði 
á 1.500 kr ella meira, skal navn 

og bústaður hjá stuðulsveitara 
og stuðulsmóttakara síggjast 
í frágreiðing, ið fylgir við 
roknskapinum hjá politiska 
flokkinum. Frágreiðingin til 
roknskapin skal hartil fevna 
um upplýsingar um samlaðu 
upphæddina frá møguligum 
dulnevndum stuðlum, og 
upplýsingar um upphæddina, 
ið hvør einstakur dulnevndur 
stuðul hevur latið einstøkum 
valevni, um talan er um 
stuðul, ið hevur virði á 1.500 
kr. ella meira.

Um løgtingslimur ella 
valevni, sum er uttanflokka, 
í roknskaparárinum fær 
stuðul eina ferð ella fleiri 
ferðir frá sama privata stuð­
ulsveitara, ið samanlagt 
hevur virði á 1.500 kr. ella 
meira, skal navn og bú­
staður hjá stuðulsveitara og 
stuðulsmóttakara síggjast í 
frágreiðing, ið løgtingslimur 
ella valevni skal lata fyri­
sitingini hjá Løgtinginum. 
Frágreiðingin skal hartil 
fevna um upplýsingar um 

Kunnu revsast fyri 
skeivar upplýsingar


